
PERMBLEDHJE

Né punimin toné jemi pérgendruar né disa
aspekte té fizionomisé sé shqiptarit qé zbulohen
e jané né gendér té prozés sé shkurtér si dhe ar-
tikujve publicistiké té Ernest Koliqit. Tipare si:
bashkéjetesa e besimeve (mé konkretisht atij té
krishteré dhe atij pagan); roli mbizotéruesikodit
zakonor né jetén shogérore e pamundésia e in-
dividit pér té gené vetvetja; raporti mes tradités
dhe risisé né mendésiné shqiptare té viteve "30
té shekullit té kaluar; tipare psikologjike tipike
té karaktereve té véna né fokus si pérfaqésues
té mjedisit t& kohés, (né ményré té vecanté té
tregtarit e té studentit qé kthehet nga vendi i
huaj ku studion né vendlindje, aty ku ka kuj-
timet mé té dashura té fémijérisé) etj. Hetimi i
pavetédijes éshté po ashtu pjesé e pandashme
e procesit artistik té autorit. Pérqasja e krijim-
tarisé artistike me até publicistike vé né dukje
faktin qé si trajtimi artistik, ashtu dhe qéndrimi
i drejtpérdrejté i autorit synojné ta béjné lex-
uesin té vetédijshém pér réndésiné e njohjes sé
vetvetes jo thjesht si individ, por si pjesé e et-
nisé sé cilés ai i pérket.

Fjalé kyce: Koliqi, prozé e shkurtér, psikologji
etnike, kod zakonor, gjakmarrje, e pavetédijshmja,
procesi i njohjes.

Aktet e Takimit Vjetor, Vell. 11, Nr. 1

HyYRJE

“Lypet nji studim
bukur i gjaté e i ku-
jdesshém i psykes shqg-
iptare. Duhet bi ana-
lyza e fijeve ma t'imta
té vetive tona pér té
depértue né palcin e
mystershém té jetés sé
kombit népér spastrim
te sovrastrukturave, té
dreckave e té ndryshkut
mbrénda t'cilve ai palc
u mbéshtuell e u mshef
prej fatkeqsis sé rrethanave historike. Duhet té njohim
genésin (esence) ma té thellé té fisit (racé) pér té gjeté
vijat e arkitekturés shpirtnore qi i lypén nji atdheut
vértet shqiptar...” (Shejzat, 1960, nr. 5-6, £.146)

Késhtu do té shkruante Koligi né Shejzat, por jo
vetém aty. Né pjesén mé té madhe té shkrimeve té
tij publicistike ai do ta shprehte qarté domosdosh-
mériné e gjetjes sé thelbit té shpirtérorésisé etnike,
pikérisht até qé ka synuar té realizojé gjaté gjithé
krijimtarisé sé tij artistike. Zbulimi i tipareve mé
genésore té fizionomisé sé shqiptarit, si hapi mé
i réndésishém i njohjes sé vetvetes éshté shestimi
i vazhdueshém i gjithé krijimeve té Koligit. Mé
poshté do té pérmendim pérmbledhtas disa ele-

mente t&é késaj fizionomie, té trajtuara né tregimet
e novelat e tij.

1. Bashkéjetesa e besimeve

Njé varg tregimesh t& Hijes sé¢ maleve zbulojné
praniné dhe réndésiné e krijesave mitologjike,
zana e oré né besimin popullor shqiptar. Ato jané
pjesé e jetés, ekzistenca e tyre nuk mund té vihet
né dyshim, po ashtu ato luajné rol né forcimin
e lidhjeve té shqiptaréve me tokén e gjithcka té
miré qé kané ruajtur pérmes tradités. Tek Nusja
e mrekullueshme mijaft interesant éshté fakti qé
gjindja e malésoréve besimtaré qé del nga kisha,
megjithése ndjek ritet fetare t& krishtera, nuk dy-
shon pér asnjé moment né ekzistencén e Zanés, e
né fuqité e saj.

Po ashtu kacakét Kur orét lajmojné, shkojné
e rréfehen pasi kané marré lajmin e vdekjes sé
afért té njérit prej tyre nga oret e malit. Historia e
Zanés sé fundme tregohet né njé familje qé i takon
besimit islam. Edhe kétu, ku personazhet jané
qytetaré, dhe lidhjet me natyrén jané disi mé té
largéta, e mé té distancuara besimi né zana kon-
siderohet si pjesé e tradités dhe nuk shkon aspak
ndesh me jetén reale té tyre.

Kjo bashkéjetesé besimesh (t& krishterg, is-
lam) me besimin pagan, e véné né dukje artistiki-
sht prej Koliqit, éshté tipar mjaft i pranishém né
mendésiné shqiptare. Duke gené né thelb pagan,
shqiptari jo vetém ka besuar né zana e oré, por i
ka konsideruar ato si hyjni kombétare, si té kri-
juara nga qielli e toka shqiptare, si pjesé té shpir-
tit té tij. Krishtérimi e islami, si besime qé dilnin
jashté kufijve té botés shqiptare e qé né njé faré
ményre na afronin me vende té tjera, na fusnin né
hapésira shumé mé té gjera, na bénin pjesétaré té
njé shumeésie, nuk mund té shmangnin besimin
pagan, frut i lidhjes sé drejtpérdrejté té shqiptarit
me mjedisin ku ai jetonte.

2. PusHrETI 1 KANUNIT

Kodi zakonor ka zgjuar qé herét vémendjen e
Koligit me térésiné e aspekteve qé ngérthen e me
fuqiné thuajse absolute té tij. Ashtu si mitologjia,
edhe ai éshté shprehje e njé stadi primitiv, ruajtur
dhe transmetuar deri né ditét e sotme pérmes tra-
dités, duke vepruar si rregullator marrédhéniesh
shogérore qé ka si synim vendosjen e raporteve

té ekuilibruara mes anétaréve té njé bashkésie.
Lidhja e pandashme gé kéto dy sisteme kané me
traditén, si dhe fakti q¢ ndihmojné té zbulohen ti-
pare tipike té fizionomisé shqiptare me té mirat e
té kéqgijat qé¢ mbartin né vetvete, jané arsyet krye-
sore qé shtyjné Koliqin t'i fokusojé né krijimet e
tij. Dy aspektet mé tipike t¢ Kodit zakonor; besa
e gjakmarrja, qé njékohésisht pércaktojné edhe ti-
paret mé thelbésore té psikologjisé sé shqiptarit, i
gjejmé té trajtuara artistikisht né tregimet e nove-
lat e Koligit.

Institucioni i mikut dhe i besés pérfagsojné
anén e ndritshme jo thjesht té kodit, por dhe té
sjelljes shqiptare. Tregimi Miku né ményré mjaft
lakonike, jep atmosferén e jetés sé njé gjakhupési,
qé njéherésh éshté dhe toger qé synon té ngrihet
né detyré. Gjakési i véllait bashké me armikun e
geverisé, té cilin ai ka urdhér ta kapé i shkojné
miq né shtépi, e t& gjitha synimet e tij si pér t&
marré gjakun, si pér té kapur gazetarin kthehen
né késhtjella rére, ai i ka ata aq afér dhe mé larg
se kurré. Né shtépi té tij ata jané mé té mbrojtur
se kudo. Kanuni ndérhyn, jo vetém me ligjet e
tij qé pércaktojné sjelljen e individit, por dhe me
ményrén e formén e té shprehurit, me formu-
lat karakteristike. Ai éshté pjesé jo vetém e jetés
malésore, por dhe e ligjérimit.

Me lakonizmin e tij tipik kodi “ndérhyn” né
universin e brendshém artistik, duke béré qé té
mos keté asgjé té tepért. Cdo paragraf, ¢do frazé
éshté ndértuar me njé thjeshtési e fuqi shprehése
té vecanté qé reflekton tiparet e ligjérimit malé-
SOr.

Formulat miqésore té shprehura shogérohen
me njé gjendje tepér té véshtiré shpirtérore, qé
éshté e kundért me fjalét qé artikulohen. Absurd-
iteti i rrethanés shogérohet me formula po aq “ab-
surde” po té kesh parasysh marrédhéniet mes dy
malésoréve si dy njeréz qé jané “né gjak”.

Gjoka i thoté gjakésit: “Zoti té rrité oxhakun Uc
Lleshi” ose “ Zoti té rrité jetén” .

Uciipérgjigjet: “ Kjofsh me jeté e e mira té gjeté...”,
ndérkohé gé njé vend i nderuar pér secilin né rre-
thin ku jeton nénkupton dhe ka si parakusht té
domosdoshém eliminimin e tjetrit.

Njé ndjenjé e thellé admirimi shogéron tér-
thorazi tregimin. Ajo lidhet me bindjen se res-

pektimi i disa normave qé e lartésojné njeriun,
e ngrené até mbi vetveten e pasionet e tij duhet
vlerésuar. Njé sakrifikim i tillé i personales pér
hir té dickaje qé géndron mbi individin, éshté
pér Koligin jo vetém pér t'u admiruar e vlerésu-
ar, por dhe pér t'u ruajtur si dicka tepér e réndé-
sishme né térésiné e vlerave tona si shqiptaré.

“Ndér 30 e ca vjet qi jap mésim...né kanu e né tra-
dita stérgjyshore té Shqipnis gjata argumentat e pér-
shtatshém mée ba té kuptueshme botén shqiptare... Po
nuk e lidhém krenin e emnin shqiptar me besé, nderé,
burrni, mikpritje, d.m.th. me trashégim stérgjyshuer, sa
pér vetina tjera cilat do qofshin, na rradhitemi né bisht
té kombeve t'Europés... Kur tham kanuni e kam fjalén
te fryma e kanunit, jo te shumica e normave arkaike té
tija, disa prej té cilave sot s’kané véshtrim. Ku gjen nji
nderim pér vetjen njerézore si né dokat shqiptare, ku
mprohet grueja ma tepér se né kanu. Po demokratija
e thellé e rranjosun para kryengritjes frénge né shpirt
té shqiptarit? ... Jané parime té nalta plot fisniki njer-
zore” (Shejzat, 1971, nr.4-6).

“Nuk lévdoj gjakmarrjen qi ka damtue tmerisht
kombin, ¢moj ndiesit kalorsiake, qi pérsjellshin nji
vrasje kur kjo kryhej né stihimin e ndiesis sé nderit,
por jo vrasjen. Ndjesia asht pér t'u lévdue, pasoja qi ajo
shkakton duhet dénue rrebtésisht. Normat e kanunit
koha i kapércei, po dam té madh do pésonte shpirti shq-
iptar ditén qi fryma thellésisht shqiptare e ligjeve doke-
sore mos té lévitte né té.” (Shejzat 1965, nr. 1-2).

Novela Gjaku fuqiné e kodit zakonor e bén
akoma mé té dukshme. Fakti qé njé mésues qé
ka si ideal zhdukjen e gjakmarrjes ndér brezin
e ri pérmes edukatés, kthehet veté né gjakma-
rrés, tregon jo vetém njé gjendje shoqérore té njé
periudhe té caktuar, por dhe véshtirésiné e pa-
mundésiné e njeriut pér té gené individ né sho-
qériné shqiptare. Mendimi personal éshté gjith-
moné i kushtézuar prej mjedisit, éshté i pa peshé.
Karakteri i forté konservativ i normave zakonore
u jep atyre fuqi gati hyjnore, i jep pushtet abso-
lut. Duke perifrazuar fjalét e Koligit né gazetén
Vullneti i popullit né artikullin “Letér e hapun té
Ndertit At Cordignano mbi kritikén pér novelén
Hija e Maleve” (Vullneti i popullit, 14.111.1930, f.
3) ambienti turbullon e nxjerr jashté vetes edhe
njeriun mé té pregatitun pér t'i béré ballé. “Nove-
la mund té kishte pér néntitull frazén proverbiale

Aktet e Takimit Vjetor, Vell. 11, Nx. 1

shkodrane: ”Ma i zi gérgasi se dorasi”. Jemi té njé
mendjeje me Sabri Hamitin i cili shprehet:

“NEé kété shpalim etno-psikologjik, Ernest Koligi si
mjeshtér i madh i letérsisé etnike e té zakoneve shqip-
tare, mbetet 1 paanshém: ai vetém pérpiqet té shfletojé
té gjitha kindet e jetés, pér té paré domosdoté e trajtave
té saj. Né aspektin njohés té késaj jete, ai né novelén e
vet jo vetém qé sugjeron, po edhe tregon se jeta shq-
iptare zhvillohet né njé diversitet té madh, gati e papa-
jtueshme térésisht pér asnjé ¢éshtje... Koligi pérfundi-
misht sugjeron se né Shqipériné e viteve njézet - tridh-
jeté vdesin apo shprishen heronjté e kulturés” (Hamiti,
2002: 602-603).

3. FIGURA E KARAKTERE Q¥ JANE PJESE
E REALITETIT TE RI TE VITEVE “30

Njé prej figurave qé merret e rimerret né disa
tregime &shté studenti qé kthehet pas njé munge-
se té gjaté né qytetin e tij t€ lindjes, me mall dhe
me njé ndjeshmeéri té vecanté, bashké me déshirén
pér té ringjallur té shkuarén, parajsén e tij t& hum-
bur.

Ditéve té korrikut personazhi qé heré quhet
Shuk, heré Lec, shkon pér vizité, heré né shtépiné
e kushérinjve mé té dashur, dhe heré tek nénéda-
ja, sepse kéto jané vende ku té dy ka kaluar castet
mé té bukura té fémijérisé. Té duket se ke té bésh
me njé personazh qé né dy momente té ndryshme
mundohet té béjé t&é njéjtén gjé, té ringjallé kohén
e shkuar té fémijérisé.

Népérmjet tyre autori do té térheqé vémend-
jen se éshté krijuar dhe po krijohet njé shtresé té
rinjsh té shkolluar, té cilét pér shkak té formimit
e té njé séré faktoréve, jané individé shumé mé té
ndieshém e mé analitiké se masa e gjeré. Kété prirje
ata e zhvillojné sé pari me vetveten, té shtyré nga
déshira pér t'u njohur sa mé mirg, jashté klisheve
dhe pérgjithésimeve pa vend. Ky tip i ri intelek-
tuali, éshté pjesé e njé realiteti bashkékohor, qé
ndérthuret me aspektet e trashéguara, duke e béré
mé interesant portretin e pérgjithshém psikologjik
té shqiptarit.

4. FIGURA E TREGTARIT

Tregtari, si figura mé interesante dhe kom-
plekse e kétij realiteti t& ri, z&é vend né disa tre-
gime, ku shihet nga kénde t¢ ndryshme. Né rea-
lizimet mé t& mira ai éshté tregtar simbolesh e

éndérrash Tregtar famujsh e Djepi arit, né té tjerat
éshté idhnaku gé konsideron herezi gjithcka qé
del nga koncepti i tij i jetés i ngritur mbi parané.
Qe né titull Tregtar flamujsh térheq vémendjen pér
praniné e dickaje té pazakonté. Semantikisht, dy
pérbérésit jané té papajtueshém. Tregtari éshté
njé njeri qé blen e shet mall, flamuri éshté simbol.
Ndeérsa i pari nuk mund té kuptohet pa materia-
len, t& cilén e ka t&é vetmen fushé konceptore, fla-
muri e pérligj ekzistencén e tij vetém si simbol.
Sidomos tek ne, si pasojé e rrethanave historike, ai
gjithmoné éshté veshur me njé ngjyrim me emo-
cionalitet t& larté.

Vénia prané e dy elementeve (tregtarit dhe
flamurit), duke qené se secili i takon njé fushe
semantike té ndryshme qé pérjashton tjetrén (sic
éshté léndorja me abstrakten), t& bén té mendosh
njé lidhje figurative, ku elementet e njérés fushé i
vishen tjetrés. Ose tregtari nuk éshté tregtar, ose
flamuri nuk éshté i tillé. Né t& vérteté tregtari
éshté i tilleé deri né ekstrem, edhe flamuri éshté
realisht i pranishém, por jo né rolin qé i takon, ai
éshté shndérruar né objekt, né mall.

Anmiku né shtépi kontrastin mes thelbit dhe
shfages e zbulon népérmjet mospajtimit mes fetarit
té pérshpirtshém dhe atij qé urren diké, thjesht se
nuk i pérshtatet mendésisé sé tij, shkallés sé tij t&
vlerave. Vena shtatévece shfaq njé tjetér tipar kara-
kteristik té tregtarit, koprraciné dhe dyfytyrésiné
né raport me familjen dhe rrethin shoqgéror.

Hetimi i pavetédijes éshté ndér risité mé té
réndésishme gé solli Koligi me tregimet e nove-
lat e tij. Duke e konsideruar si njé ndér aspektet
themelore té procesit t& njohjes sé vetvetes, ai
bashkon e gérsheton aspektin individual, hetimin
e karakteristikave té personazheve té tij, me nxje-
rrjen, vénien né dukje té asaj qé na dallon si shqip-
taré népérmjet hetimit té¢ nénvetédijes kolektive,
pjesé e thelbit etnik shqiptar.

“Vérte puné tejet e térhjekéshme ushtrimi i zejes sé
shkrimit né rrethin shqiptar. Gjindesh pérpara nji bote
virgjine, e shkporueme nga lakmimi afshuer me njofté
vetveten, nji boté qi pret e kérkon interpretat e hollé e té
fugishém njiherit té vlerave té saja njerzore dhe ethnike.
Pérvoja e breznive té kalesés ruejté né shkulma té gja-
kut népér rrjedhje té shekujve lypé nji vlerésim, vumja
né spikamé t'ethos - it kombtar, pasuni e mysteréshime

struké né nénvetédijen kolektive ku lévizin thasaret e
brumit té rodit arbnuer ngjeshé né magje t'historis,
don té shfaget népérmjet shkrimtarit - lajmtar, mishni-
mi i amshuem i vetive té kombit qi pértrihet prej etén-
vet népér bij e nipa ka nevojé m’u gdhené lumnisht né
vepra arti e letérsie.” (Shejzat 1970, nr.1 - 3. £.388)

Né shumésiné e artikujve té botuar kryesisht
tek Shejzat Koliqi zbulon mjaft aspekte té tjera té
cilat heré kané zéné vend e heré jo né tregimet e
novelat e tij. Né artikullin “E bukura e dheut”,
Shejzat, 1958, nr. 1-2 do té shprehej:

“Na Shqiptarét, me at natyré té ndérlikueme qi
kemi, luhasim shpirtnisht né mes dy polesh kundér-
shtare. Jemi té shoqnueshém, mblidhemi me knagje, por
nji neps i paspjeguem i mbréndshém na shtyn shpesh
me prishé - arsye e pa arsye — shognin. Fjala e vrashté,
vérejtja therce na del vrik e vrik nga goja. Shokun ma
té ngushté, mikun ma té dashun deshirojm t'a mun-
dojmé, tue preké e léndue né biseda té kota, pa gellim,
fije intime té jetés a té shpirtit té tij. E shtréngojmé edhe
tietrin me veprue, po n’at ményré. Késhtu qi shpesh
mbledhjet edhe migsore shqiptare nuk jané tjetér veg
nji ushtrim torture morale té ndérmjevetshéme, né té
cilén ¢do pjesémarrés orvatet té gjéje shprehje sa ma
shporuese pér me zémrue e cenue tjerét. E, pra té Parét
t'oné nuk duket se e kishin két ves té mbrapésht. Ndér
ta burrnija e njerzija shkojshin ¢ift. U wvritshin, por
nuk u shdjshin né mes vetes. Si mund té pértrihet né
shognin shgiptare harmonija ringjallse, sheruese, fryt-
dhinse? Si mund té shuhet vala e egersis qi hov hov na
kapé e na shndrron né mizoré té vetvetes dhe té tjerve?
Si mund té kérthndezet né shkulma té gjakut t'oné té
pagqeté lulja fisnike e njerzis?” (“E bukura e dheut”,
Shejzat, 1958, nr. 1-2, E.Koliqi, Vepra 6, Faik Koni-
ca, Prishtiné 2003, £.16-17).

Si njohés mjaft i miré i psikologjisé dhe mje-
disit shqiptar, malésor e qytetar, ai do té shprehej
disa heré pér kulturén e mungesén e saj, e sido-
mos pér kulturén e vérteté dhe gjysmake. Pér
Koligin kultura éshté shkrirja e intuités natyrore
me dijen qé pérfitohet nga studimi. Pér pasojé ai
vleréson shumé mé tepér zgjuarsiné natyrore té
malésoréve, sesa kulturén e manggt. Vlerésimin
pér kété aspekt ai do ta shprehte artistikisht qé né
véllimin e paré té prozave, né Hijen e maleve, né
tregimin Se qofsh pleqnofsh. Eshté léné krejtésisht
ménjané tragjedia e shuarjes sé dy jetéve pér té

véné theksin né gjykimin e urté t¢ pleqve. Eshté
aftésia e mprehté analizuese e malésoréve dhe né
raste t& koklavitura si dhe fryma “kalorsiake” e
kanunit ato qé mrekullojné autorin. Té dy kété
aspekte ai i sheh si cilési tepér me vleré, qé qén-
drojné mbi tragjedité personale dhe jané shprehje
e inteligjencés tipike shqiptare. Drejtpérdrejt ai do
té shprehej:

“Ka ndér male e ndér fusha té Shqipnis burra me
mend, qi s'dijné as me kéndue as me shkrue, té cilét,
pajisé me kthjellti gjikimi e me hollsi depértuese,
pleqnojné, mbrénda rrethit té sé drejtés dokesore e té
shpirtit gojdhdnuer té trashiquem me nji urti qi lén
paménd juristin ma té pregatitun dhe dijetarin ma té
rrahun né spekulime filozofike. Kjo mrekulli ndodhé
sepse ata themelohen né visar parimesh mijavjecare
té stérgjyshave, qi, tue e léshue né thellsi té pellgut
té jetés, u a mban menden té ngulun e té patrandun
midis valavitjes sé thinethacave lara - lara t'atyne qi
pérdorin tulin e gjuhés pa e lidhé me punén e fijeve té
trinit. Po e njdjta urti i shtyn mos me dalun jashta
megjeve té kuptimit té tyne.”. (“E qenmja dhe té du-
kunit”, Shejzat 1958, nr. 3-4. E.Koliqi, Vepra 6, Faik
Konica, Prishtiné 2003, f. 19.) Domosdoshméria
e trajtimeve psikologjike né letérsi éshté theksuar
e pérséritur mjaft heré prej Koliqit si njé prej de-
tyrave mé té réndésishme té shkrimtarit. Njohja
e psikologjisé etnike i éshté premisé e nevojsjme
e i shérben sipas tij zhvillimit mendor e kulturor
té vendit.

“Si fitohet vullndesa e zotésija pér me shfrytézue
krojet e pasunis qi natyra na fali?

Vetém tue analizue virtytet e veset e kombit né
ményré qi té dijmé ¢'faré masash té marrim pér me
forcue té parat e me shrranjosé té dytat.

Diagnozén e shpirtit té nji kombit e ban letrésija.

Aktet e Takimit Vjetor, Vell. 1, Nr. 1

E thoté nji dijetar qi si té njihet miré smundja gjetja e
mjekimit bahet puné e lehté.” (“Misjoni i letrarve té
rinj shqiptaré”, Leka, 1931, nr. 2. E. Koligi, Vepra
5, Faik Konica, Prishtiné 2003, f. 293.)

“Misjoni i té rijve dsht me vijue ata udhé qi hapén
té Médhajt, me studjue thellé psikologjin e panjohun
té rracés s’oné dhe me u dhané zhdrivillim problemeve
té gjalla shpirténore té jetés s'oné té pérditéshme.” (Po
aty, £.297)

" Pak jané véndet e botés qi u paraqesin letrarve, pér
ushtrimin e artit té tyne, 1dmé aqé té hapta sa Shqip-
nija. Shqipnija dsht nji mozaik zakonesh té ndryshme e
t'interesueshme.” (Po aty, £.299)

U munduam té vemé né dukje disa tipare té
psikologjisé sé shqiptarit qé zené vend mé t& duk-
shém né krijimet e publicistikén e Koliqgit. Si njé
prej autoréve mé me peshé pér kohén, si né Shqi-
peéri gjaté viteve 30, ashtu dhe né diasporé deri mé
1975, ai e konsideronte mjaft me réndési punén
pér ndricimin e kétij aspekti, qé do té ishte baza
mbi té cilén do ngrihej gjithé veprimtaria e mé-
pasme né fushén e shqiptarizmit. Edhe sot ideté e
tij mbeten jo vetém aktuale, por pér fat té keq dhe
akoma té pa kapércyera.

